
రంగదివ్యగృహశృం

గారోజ్జ్వలదీప శిశిరకరపుష్కరిణీ

తీరఫలనమ్రకల్పమ

హీరుహ కరుణాతరంగితేక్షణసుముఖా.

	క.	
ఈవిధమున నిజనందను, భూవల్లభుఁ జేసి వృద్ధభూపతి విషయ

వ్యావృత్తచిత్తుఁ డగుటన్, దా వనమున కేగఁ దలఁచి తనకులసరణిన్.

యువనాశ్వుఁడు మాంధాతకు రాజనీతిఁ దెల్పుట

	గీ.	
తల పెఱుంగఁ జెప్పి తనయుని నొకవెంట, నియ్యకొలిపి పిదప నేకతమున

నొయ్యడాయఁ బిలిచి యొకకొంతనయమార్గ, మెఱుకపఱుపఁ దలఁచి హితమతోక్తి.

అంగపంచకనిరూపణము

	గీ.	
మనుజపతి కుపాయమును సహాయంబును, వినుము దేశకాలవిభజనంబు

నాపదకుఁ బ్రతిక్రియయుఁ గార్యసిద్ధియు, నంగపంచకము సమస్తవిధులు.



	 4



ఉపాయస్వరూపనిరూపణము

	వ.	
మహాభూతపంచకపరిణామనిశేషంబుల సకలప్రపంచంబు నగుచందంబున నేతదం

గపంచకవివిధభేదసంగ్రహంబుల సమస్తనీతిధర్మమర్మంబులు నగుటం దత్ప్రకా

రంబులకుం బ్రదర్శనార్థంబు గాఁ కొన్ని వివరింతుఁ బ్రథమపరిగణితాంగం బైన

యుపాయంబులు సామదానభేదదండంబులు తద్విభేదంబు లనేకప్రకారంబు లై

యుండు నవి యన్నియు నేకవిషయంబు లై గురులఘుత్వాదిహేతుభేదంబున నను

కల్పరూపంబులు గావు ప్రత్యేకంబ నియతభిన్నవిషయంబు లగుట నేకైకస్వతం

త్రోపాయంబులు గావున నన్నియును వర్జనీయంబు లగుటం దత్తద్గుణోత్కర్షం

బాలింపుము.

	గీ.	
ధన్యతయుఁ బూర్ణతయుఁ గొల్చుదానమునకుఁ, బ్రోదియును రక్షయును జేయు భేదమునకు

దండియును వన్నెయును దెచ్చు దండమునకు, సామమున కేయుపాయంబు సమముగాదు.

		 ఈ పేజీలో చివరి మార్పు 12 సెప్టెంబరు 2022న 21:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

